
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
07 օգոստոսի 2013 թվականի №289Ա
քաղ. Երևան
«ՀԱՅԱՍՏԱՆԻ ԷԼԵԿՏՐԱԿԱՆ ՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԿԱՏՄԱՄԲ ՆԱԽԱԶԳՈՒՇԱՑՈՒՄ ԵՎ ՏՈՒԳԱՆՔ ԿԻՐԱՌԵԼՈՒ ՄԱՍԻՆ
Հաշվի առնելով, որ`
ա) համաձայն Հայաստանի Հանրապետության հանրային ծառայությունները կարգավորող հանձնաժողովի (այսուհետև՝ Հանձնաժողով) կողմից ստացված տեղեկատվության` 2013 թվականի հունիսի 13-ին Երևան քաղաքի Արաբկիր վարչական շրջանում տեղի ունեցած էլեկտրամատակարարման արտապլանային ընդհատման արդյունքում բազմաթիվ սպառողներ ավելի քան 24 ժամ հոսանքազրկվել են, ինչը Հանձնաժողովի 2006 թվականի դեկտեմբերի 27-ի №358Ն որոշմամբ հաստատված էլեկտրական էներգիայի մատակարարման և օգտագործման կանոնների (այսուհետ` Կանոններ) 28-րդ կետի 1-ին ենթակետի խախտում է,
բ) Հանձնաժողովը 2013 թվականի հունիսի 18-ին «Հայաստանի էլեկտրական ցանցեր» փակ բաժնետիրական ընկերության (այսուհետև՝ Ընկերություն) նկատմամբ հարուցել է վարչական վարույթ` Կանոնների 28-րդ կետի 1-ին ենթակետի խախտման փաստի ուսումնասիրության նպատակով,

գ) Ընկերությունը 2013 թվականի հուլիսի 1-ի №04-ԵԲ-02/2903 գրությամբ հայտնել է, որ 2013 թվականի հունիսի 13-ին ժամը 15:55-ին Երևան քաղաքում գտնվող ԲԵ 10 բաշխիչ ենթակայանը սնող մալուխների վթարային անջատումների և դրան հետևած բաշխիչ ցանցի տասը 6կՎ լարման մալուխների վնասման հետևանքով հոսանքազրկվել են Երևան քաղաքի Բաղրամյան, Թումանյան, Սարմենի, Մոսկովյան, Պլեխանովի, Թամանյան, Դեմիրճյան, Ալիխանյան, Զառուբյան և Անտառային փողոցներում բնակվող 3408 բաժանորդ, 

դ) Ընկերությունը 2013 թվականի հուլիսի 1-ի №04-ԵԲ-02/2903 գրությամբ ընդունել է իր կողմից Կանոնների 28-րդ կետի 1-ին ենթակետի սահմանված ժամկետների խախտման փաստը և հայտնել է, որ բոլոր սպառողները, որոնց էլեկտրամատակարարման արտապլանային ընդհատումը գերազանցել է Կանոնների 28-րդ կետի 1-ին ենթակետով սահմանված ժամկետները, կստանան փոխհատուցում՝ Կանոնների 77-րդ կետի համաձայն,
ե) Հանձնաժողովը 2013 թվականի հուլիսի 10-ի №ՍԱ-1311Լ գրությամբ 10 օր ժամկետով երկարաձգել է Ընկերության նկատմամբ 2013 թվականի հունիսի 18-ից հարուցված վարչական վարույթը` խնդրելով ներկայացնել էլեկտրամատակարարման արտապլանային ընդհատման արդյունքում հոսանքազրկված այն բաժանորդների ցանկը, որոնց` Կանոնների 77-րդ կետով սահմանված տույժը նախատեսվում է վճարել 2013 թվականի հուլիս ամսին,

զ) Ընկերությունը 2013 թվականի հուլիսի 16-ի №04-ԵԲ-06/3121 գրությամբ Հանձնաժողով է ներկայացրել պահանջվող տեղեկատվությունը, որի ուսումնասիրությամբ պարզվել է, որ Երևան քաղաքում գտնվող ՏԵ 1169 (Բաղրամյան փողոց, 53 շենք), ՏԵ 5452 (Դեմիրճյան փողոց, 12/14 շենք), ԳԵ 6365 և ԳԵ 1005-ից սնվող բաժանորդները չեն ստացել Կանոնների 77-րդ կետով սահմանված փոխհատուցում, թեև վերջիններիս էլեկտրամատակարարումը վերակագնվել է Կանոնների 28-րդ կետի 1-ին ենթակետում սահմանված ժամկետների խախտմամբ,

է) Հանձնաժողովը 2013 թվականի հուլիսի 22-ի №ՍԱ-1461Լ գրությամբ դիմել է Ընկերությանը` Երևան քաղաքում գտնվող ՏԵ 1169 (Բաղրամյան փողոց, 53 շենք), ՏԵ 5452 (Դեմիրճյան փողոց, 12/14 շենք), ԳԵ 6365 և ԳԵ 1005-ից սնվող բաժանորդներին Կանոնների 77-րդ կետով սահմանված փոխհատուցում չտրամադրելու վերաբերյալ պարզաբանում ստանալու նպատակով,
ը) Ընկերությունը 2013 թվականի հուլիսի 25-ի №04-ՎՍ-1107 գրությամբ Հանձնաժողով է ներկայացրել պահանջվող տեղեկատվությունը, որի ուսումնասիրությամբ պարզվել է, որ Բաղրամյան փողոցի 53 շենքի բաժանորդները չեն հոսանքազրկվել, իսկ ՏԵ 5452 (Դեմիրճյան փողոց, 12/14 շենք), ԳԵ 6365 և ԳԵ 1005 ենթակայաններից սնվող բաժանորդներին փոխհատուցում չի տրվել, 
և հիմք ընդունելով «Էներգետիկայի մասին» Հայաստանի Հանրապետության օրենքի 42-րդ հոդվածը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Կանոնների 28-րդ կետի 1-ին ենթակետը ոչ պատշաճ կատարելու համար «Հայաստանի էլեկտրական ցանցեր» փակ բաժնետիրական ընկերությանը նախազգուշացնել:
2. Կանոնների 77-րդ կետի բ) ենթակետը ոչ պատշաճ կատարելու համար «Հայաստանի էլեկտրական ցանցեր» փակ բաժնետիրական ընկերությանը ենթարկել տուգանքի` 5 000 000 (հինգ միլիոն) դրամ գումարի չափով:
3. «Հայաստանի էլեկտրական ցանցեր» փակ բաժնետիրական ընկերությանը. 

1) սույն որոշումն ուժի մեջ մտնելու պահից երկշաբաթյա ժամկետում սույն որոշման 2-րդ կետում ամրագրված գումարը №900005242327 hաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.
2) մինչև 2013 թվականի օգոստոսի 31-ը` Կանոնների 77-րդ կետի բ) ենթակետի պահանջին համապատասխան, ՏԵ 5452 (Դեմիրճյան փողոց, 12/14 շենք), ԳԵ 6365 և ԳԵ 1005-ից սնվող բաժանորդներին վճարել տույժ և այդ մասին տեղեկացնել Հայաստանի Հանրապետության հանրային ծառայությունները կարգավորող հանձնաժողովին.
3) ընդունել ի գիտություն, որ «Հայաստանի էլեկտրական ցանցեր» փակ բաժնետիրական ընկերությունն իրավասու է սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

4. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝
Շ. ԿԻՐԱԿՈՍՅԱՆ
 ք. Երևան

 07 օգոստոսի 2013թ.

